
Olatukoop Ekonomia Sozial Eraldatzaileko (ESEko) sareak 9 urte bete berri ditu eta ekainaren

10ean urteroko Saretze-Eguna antolatuko du Gasteizen. 

Helburu  nagusiena  Gasteiz  eta  Araban  Ekonomia  Sozial  Eraldatzailera  (ESEra)  hurbildu  nahi

duten eragileekin harremanak jostea izango da. 

Horretarako, Olatukoopeko sare-kideak bertan izango gara gure jarduna eta esperientziaren berri

emateko, baina Olatukoop zer den azaltzeaz gain, Araba eta Gasteizen zein erronka dauden eta

horiei ESEren bitartez nola erantzun daitekeen hausnartu eta pentsatuko dugu elkarrekin. Izan ere,

Gasteizen  eta  Araban  ere  bizitza  erdigunean  jarriko  duen  ekonomia  bat  martxan  jartzea  eta

denetariko eragileak ehundu eta jostea garrantzitsua da. 

Amaieran,  KoopFabrika  Hegoaldetik   proiektua  eta  Kataluniako  MigrESS kolektiboaren

esperientziak ezagutzeko aukera izango dugu. 

Migress migrazioa eta ekonomia sozial eta solidarioa ditu ardatz Bartzelonako taldeak. Elkarteak

gizarte  aniztasuna,  arrazakeriaren  aurkakoa  eta  solidarioa  sustatzen  du,  eta  etorkinen  eta

errefuxiatuen eskubideak defendatu nahi ditu.

KoopFabrika ekonomia soziala eta eraldatzailea eta ekimen kooperatiboa sustatzeko programa bat

da. Programa honen bidez, proiektu profesionalei eta ekimen sozioekonomikoei lagundu nahi zaie,

beren kooperatibak /  proiektuak abiarazi  nahi dituzten norbanakoei  eta taldeei trebakuntza eta

laguntza  emanez.  Hegoaldetik  KoopFabrika berriz,  pertsona  migratuentzat  bideraturiko

ekintzailetza kooperatiboko programa da. 

Beraz, animatuta zaudete bertan parte-hartzera.

---

Oharra: antolaketan laguntzeko, izen-ematea egitea eskatu nahi da, koordinazioa@olatukoop.eus

helbide elektronikora idatzita edo ondorengo galdetegi hau beteta.

--- 

https://koopfabrika.eus/
https://meta.eus/index.php/apps/forms/s/G3E6Syw4mKLaMBBtz3CXCDje
mailto:koordinazioa@olatukoop.eus
https://koopfabrika.eus/hegoaldetik/

Elkarrizketaren bat nahi izanez gero, idatzi koordinazioa@olatukoop.eus helbide elektronikora edo

deitu 645 719 519 telefono zenbakira eta Leire Udabegatik galdetu. 

Egitaraua:

3

mailto:koordinazioa@olatukoop.eus

